
EA XUNTA :
W DE GALICIA ONCE

Convenio de colaboraciéon entre a Conselleria de
Cultura, Educaciéon, Formacion Profesional e
Universidades da Xunta de Galicia e a Organizacion
Nacional de Ciegos Espafioles (ONCE), para a
prestacion de servizos educativos ao alumnado con
cegueira ou deficiencia visual grave

En Santiago de Compostela.

REUNIDOS

Dunha parte, Don ROMAN RODRiIGUEZ GONZALEZ, conselleiro de Cultura,
Educacién, Formacién Profesional e Universidades, que actia en virtude
das facultades atribuidas no artigo 34 da Lei 1/1983, do 22 de febreiro,
reguladora da Xunta e da sua Presidencia, de acordo co seu nomeamento
polo Decreto 60/2022, do 15 de maio, polo que se nomean os titulares
das vicepresidencias e consellerias da Xunta de Galicia, e do establecido
no Decreto 119/2022, do 23 de xuio, polo que se establece a estrutura
organica da Conselleria de Cultura, Educacién, Formacion Profesional e
Universidades (en diante Conselleria).

Da outra, Don MaNueL MARTiNEz PAN, delegado territorial da ONCE en
Galicia, con DNI 32.815.918-R, como representante de la Organizacion
Nacional de Ciegos Espafioles (en diante ONCE), con NIF G-72872815, e
con domicilio, a estes efectos, na ria Cantdn Grande 3, 15003 A Coruiia; e
en virtude do Poder outorgado perante o Notario de Madrid, D. Enrique
Javier de Bernardo Martinez-Pifieiro, de data 31 de xaneiro de 2023, co
numero 453, do seu protocolo.


https://sede.xunta.gal/cve?idcve=UXTZLm8J24c7

EA XUNTA :
W DE GALICIA ONCE

EXPONEN

1. Que o Estatuto de Autonomia de Galicia, aprobado por Lei Organica
1/1981, do 6 de abril, no seu artigo 31, outorga @ Comunidade Auténoma
de Galicia as competencias de desenvolvemento lexislativo e execucion
do ensino en toda a sua extension, niveis, graos, modalidades e
especialidades.

2. Que, de acordo co Decreto 60/2022, do 6 de setembro, polo que se
nomean os titulares das vicepresidencias e consellerias da Xunta de
Galicia, e do establecido no Decreto 119/2022, do 23 de xufio, polo que se
establece a estrutura orgdnica da Conselleria de Cultura, Educacidn,
Formacion Profesional e Universidades, correspdndelle a esta Conselleria
a planificacién, regulacion e administracién do ensino regrado en toda a
sua extensién, niveis, graos, modalidades e especialidades.

3. Que o Decreto 229/2011, do 7 de decembro, polo que se regula a atencidn
a diversidade do alumnado dos centros docentes da Comunidade Auténoma
de Galicia nos que se imparten as ensinanzas establecidas na Lei organica
2/2006, de 3 de maio, de educacion, dispén que o alumnado con necesidade
especifica de apoio educativo pode requirir apoios ou provisions educativas
diferentes ds ordinarias e que a conselleria con competencias en materia de
educacion promovera a colaboracion entre as distintas administracions,
entidades, asociacions e outras organizacions sen animo de lucro e con
atribucions na prevencion, deteccion tempera e intervencion educativa co
alumnado, establecendo protocolos comuns de actuacion e favorecendo o
intercambio de informacién e a difusion de boas practicas.

4. Que a base para garantir a inclusion social e educativa do alumnado
con calquera discapacidade enmarcase na lexislacion internacional e
nacional, as modificacions da lexislacion organica en materia de
educacién, asi como a propia demanda da propia comunidade educativa.
O obxectivo debe ser a inclusion do alumnado na sociedade, principio

fundamentado nos dereitos plasmados na Convencién sobre os Dereitos
das Persoas con Discapacidade, das Naciéns Unidas, aprobada en Nova
York o0 13 de decembro de 2006, e ratificada polo estado espafiol, o dia 30
de marzo de 2007. A Constitucién Espafiola de 1978; a Lei Organica
8/1985, do 3 de xullo reguladora do Dereito & Educacion (LODE); a Lei
Organica 2/2006, do 3 de maio, de Educacidon, modificada pola Lei
Organica 3/2020 do 29 de decembro e as distintas normativas que as
desenvolven.

5. Que no Real Decreto 358/1991, do 15 de marzo, polo que se reordena a
Organizacién Nacional de Cegos Espafiois, asi como nos Estatutos que o
desenvolven, quedan establecidos entre os seus fins: a prevencidn,
deteccién temperd e diagndstico da cegueira e a deficiencia visual grave,
a atencion e inclusion educativa ao longo dos diferentes ensinos e niveis
educativos dos seus afiliados; e a formacion e capacitacién profesional
dos mesmos, asi como a coordinacion dos seus plans e programas cos
obxectivos e criterios das administracidns publicas.

6. Que ambas entidades comparten a vontade de xuntar os esforzos que
vefien realizando para dar resposta educativa ao alumnado con cegueira
ou deficiencia visual grave.

7. Que, ante estas favorables circunstancias, tendo en conta a experiencia
de colaboracidn que ambas as institucions vefien desenvolvendo ao
longo dos ultimos anos, faise necesario formalizar nun convenio as vias
de colaboracion; asi como a forma en que cada unha das institucidns han
de materializalas para mellorar a devandita resposta educativa ao
alumnado con cegueira ou deficiencia visual grave.

A vista do anteriormente exposto, a Conselleria de Cultura, Educacién,
Formacion Profesional e Universidades e a ONCE,

ACORDAN

Primeiro. Establecer un marco de colaboracidn entre as institucions
asinantes para garantir as medidas de inclusién educativa do alumnado

que presente cegueira ou deficiencia visual grave, escolarizado en
calquera ensino de réxime xeral e especial non universitaria, asi como das
suas familias e centros educativos nos que se escolaricen desde o
momento da sua deteccion.

Segundo. Establecer o marco de actuacién do equipo especifico de
atencion educativa a persoas con cegueira ou deficiencia visual grave, en
diante equipo especifico, como unidade funcional de &mbito autondmico,
formado por profesionais de ambas as institucions para a toma de
decisidns e actuacions que garantan a plena inclusiéon do alumnado con
cegueira ou deficiencia visual grave, na sta contorna educativa.

Terceiro. Garantir a formacion de todos os profesionais adscritos ao
equipo especifico de discapacidade visual, a través de convocatorias
propostas por ambas as instituciéns e relacionadas con accidéns xerais
educativas e aqueloutras especificas da discapacidade visual, asi como
contribuir & formacién doutros profesionais. De igual forma,
promoveranse acciéns formativas no seo dos centros docentes ao que
asista o alumnado con cegueira ou con deficiencia visual grave, velando
por optimizar ao maximo o investimento en formacién de todos os
profesionais.

Cuarto. Potenciar o desenvolvemento de accions conxuntas, de acordo
coa normativa vixente, que garantan a posta en marcha de medidas
inclusivas que permitan a identificacion, a participacion e a aprendizaxe
para o alumnado con cegueira ou deficiencia visual grave.

Quinto. Organizar e optimizar os recursos e apoios de ambas as
institucions, concretando os achegados por cada unha delas, en favor da
inclusién do alumnado que presente cegueira ou deficiencia visual grave
e a atencion as suas familias.

Sexto. Establecer os mecanismos de control pertinentes para garantir,
conforme a lexislacion vixente, o establecido no presente convenio.

En consecuencia, tendo en conta o anteriormente exposto, a Conselleria
de Cultura, Educacién, Formacidon Profesional e Universidades e a ONCE

acordan subscribir o presente convenio de colaboracién conforme as
seguintes

CLAUSULAS
Primeira. Obxecto do convenio

O convenio ten por obxecto coordinar as actuacions e medidas en favor
do alumnado con cegueira ou deficiencia visual grave escolarizado na
nosa comunidade auténoma, en calquera ensino de réxime xeral e
especial non universitaria, para garantir o dereito a educacién inclusiva,
identificando e eliminando as barreiras, favorecendo a participacion e a
aprendizaxe para o alumnado con cegueira ou deficiencia visual grave, de
maneira que poidan alcanzar o maximo desenvolvemento das suas
potencialidades e capacidades. Para iso estableceranse, de maneira
conxunta, medidas de inclusién educativa e protocolos de actuacion
dentro das estruturas e recursos que favorezan a inclusiéon educativa
existentes no sistema educativo e na ONCE.

Segunda. Ambito de aplicacién

O ambito territorial de aplicacidon do presente convenio sera de caracter
autondmico e estenderase, con caracter xeral, a todo o alumnado que
presente cegueira ou deficiencia visual grave, escolarizado en calquera
ensino de réxime xeral e especial non universitaria, cun grao de vision
igual ou inferior a 1/10, obtida coa mellor correccién éptica posible, ou
cunha reducién do campo visual a 10 graos ou menos. Atenderanse,
tamén, aqueles casos cuxa agudeza visual non supere os 3/10 e que, tras
a correspondente valoracion da funcionalidade visual, o equipo especifico
de discapacidade visual, estime que precisan un axuste educativo por
mor da sua baixa funcionalidade visual; seguindo as instruciéns de
organizacion e funcionamento establecidas pola Comisién Técnica creada
ao amparo deste convenio.

Terceira. Obrigacions das partes

1. Ambas as partes comprométense a desenvolver conxuntamente as
seguintes actuacions:

a) Realizar unha atencidn especializada: asesoramento e formacién
a contorna educativa do alumnado para garantir a plena inclusién do
mesmo na devandito contorna e avaliacidn, orientacién e apoio educativo
ao alumnado con cegueira ou deficiencia visual en todos os niveis e
etapas educativas previos & universidade, asi como das suas familias e
centros escolares aos que asista, desde o momento da sua deteccidn.

b) Garantir a deteccidn e atencién tempera das persoas con
cegueira ou deficiencia visual grave, cos recursos de que dispon cada
unha das instituciéns, e participar conxuntamente en programas de
prevencion.

c) Establecer os criterios para a mellora na atencion educativa do
alumnado con cegueira ou deficiencia visual grave, que dean resposta as
necesidades educativas especiais, e velar polas actuacions do equipo
especifico para a atencion deste alumnado descritas no Anexo a este
convenio.

d) Permitir o desenvolvemento de actividades conxuntas que
garantan ao alumnado con cegueira ou deficiencia visual grave e as suas
familias, unha atencién educativa en competencias sociais e autonomia.

e) Desenvolver, como recurso complementario dos recursos
educativos ordinarios que ofrecen os centros educativos, naqueles
aspectos especificos derivados da cegueira ou deficiencia visual grave, a
actuacion do equipo especifico de discapacidade visual, dependente da
Comunidade Autonoma e da ONCE, como unha unidade funcional
formada por profesionais de ambas as institucions para a atencién
especifica deste colectivo, os cales estaran xestionados por ambas as
instituciéns a través da Comisién Técnica.

f) Coordinar os servizos educativos e os complementarios destes
(sociais, sanitarios, etc.) co fin de garantir as condicions 6ptimas da
atencién educativa das persoas cegas e deficientes visuais graves na

Comunidade Autonoma de Galicia e organizar e rendibilizar os recursos
de ambas as institucions para cubrir os mesmos fins con idénticas lifias
de actuacioén.

g) Velar, cada unha das partes no ambito das slas competencias,
para que nos centros educativos onde se escolarice o alumnado con
cegueira ou deficiencia visual grave, garantase a dotacion de recursos,
tanto persoais, como materiais, que dean resposta as necesidades
educativas especificas desta poboacién, asi como a sua participaciéon en
actividades ludicas e sociais.

h) Adoptar o criterio xeral de que a escolarizacién do alumnado
con cegueira ou deficiencia visual grave efectuese nos centros educativos
ordinarios, garantindo, mediante o presente convenio, 0s apoios
pertinentes para que a escolarizacion e a inclusidn se realicen de forma
axeitada. Non obstante, cando as circunstancias o xustifiquen, podera
ditaminarse unha intervencion especializada e mais intensa, en areas de
especial dificultade, derivadas da discapacidade visual, no centro escolar
da ONCE con servizo de residencia, situado na cidade de Madrid. Para iso,
a ONCE pon ao dispor deste alumnado o Servizo de Educacion Combinada
(SEC), como un recuso mais a educacion inclusiva do alumnado.

i) Colaborar ambas as institucions en modelos de atencion
educativa combinada nos que, desde o centro escolar do alumnado e en
colaboracion co centro da ONCE da sua zona, este alumnado poida ser
derivado para recibir formacién intensiva en ferramentas e dreas
especialmente complexas que se derivan da cegueira ou a baixa visién.

j) Colaborar na formaciéon dos profesionais que intervefian na
educacion e atencién especializada deste alumnado, facilitando o acceso
dos profesionais do equipo especifico aos programas de formacion
ofertados, tanto pola ONCE, como pola Conselleria de Cultura,
Educacion, Formacion Profesional e Universidades da Comunidade
Auténoma de Galicia.

k) Propofier e realizar acciéons formativas sobre ferramentas,
recursos, cédigo, accesibilidade, etc. 3 comunidade educativa daqueles
centros nos que se escolarice alumnado con cegueira ou deficiencia
visual grave, propofiendo, ademais, accions de sensibilizacién ao centro
educativo.

) Garantir, a través da Comision Técnica, o intercambio de
informacion e facilitar os datos que se requiran para estatisticas,
elaboracién de programas, etc.

2. Obrigacions da Conselleria de Cultura, Educacion, Formacion Profesional
e Universidades.

a) Dotar ao equipo especifico de discapacidade visual dos recursos
humanos e materiais descritos no Anexo a este convenio.

b) Dotar aos centros escolares de todo aquel material que sexa
necesario para garantir a inclusién educativa en igualdade de condicions
do alumnado obxecto deste convenio.

c) Promover as medidas necesarias para que os centros educativos
faciliten, antes da finalizacion do curso escolar, a listaxe de libros e
materiais curriculares destinados ao alumnado obxecto do presente
convenio, a fin de proceder & sda adaptacién (transcriciéon ao sistema
braille, gravacion, etc.). Con respecto a seleccién dos textos, por parte
dos centros procurarase ter en conta o catalogo dos xa gravados ou xa
transcritos ao sistema braille.

d) Velar porque as plataformas dixitais que incorporan os centros
educativos, asi como os libros e materiais didacticos dixitais, sexan
accesibles para o alumnado con cegueira ou deficiencia visual grave,
tanto na navegacién, como no acceso aos seus contidos, preservando o
dereito & educacion de todo o alumnado e contribuindo ao devandito fin
con politicas favorecedoras dirixidas & promociéon dos provedores que
elaboran recursos educativos plenamente accesibles.

e) Promover a realizacién de acciéns formativas de caracter basico
para profesores ou titores das etapas obrigatorias, que intervefian co
alumnado con cegueira ou deficiencia visual grave, e estudar a
incorporacion das suxestions da ONCE para a elaboracién dos plans de
formacion para todos os profesionais que intervefien no proceso
educativo con este alumnado, asi como as achegas e suxestidns a cantas
normativas e directrices sexan promovidas pola administracién educativa
no ambito da atencion educativa ao devandito alumnado.

f) Promover a colaboracién dos centros escolares nos que o
alumnado recibe os ensinos curriculares acordes coa sua etapa
educativa, & vez que asiste, na intensidade que se considere oportuna, ao
centro de recursos educativos de referencia ou a un centro territorial da
ONCE, en réxime de escolarizacidn combinada, para recibir a formacion
especifica derivada da cegueira ou a baixa vision.

3. Obrigacions da ONCE.

a) Dotar ao equipo especifico dos recursos descritos no Anexo ao
convenio.

b) Establecer axudas econdmicas destinadas a cubrir as
necesidades educativas especificas do alumnado afiliado & ONCE
complementarias as ofertadas pola administracion autondémica con
caracter xeral para todos os escolares.

c) Colaborar na formacién dos profesionais que intervefian na
educacién e atencion especializada deste alumnado.

d) Elaborar propostas & administracidon educativa sobre inclusién
nos curriculos oficiais das areas especificas e materias funcionais que o
alumnado con cegueira ou deficiencia visual grave require.

e) Pofier en marcha un servizo de sensibilizacion polo que os
centros escolares da Comunidade Autonoma de Galicia poidan levar a
cabo, de forma ordenada, actividades e experiencias tendentes a dar a
cofiecer a realidade das persoas con cegueira ou deficiencia visual grave

en xeral, e do alumnado en particular, sendo conscientes de que o
cofiecemento é un alicerce fundamental para a inclusién.

f) Propofier accions formativas, tanto aos profesionais que forman
parte do equipo especifico, como aos centros nos que se escolarice o
alumnado con cegueira ou deficiencia visual grave.

Cuarta. Relacions laborais

A subscricién do presente convenio non implicard relacion laboral ou de
calquera natureza entre as persoas ou profesionais que desenvolvan as
actuaciéns que constitien o obxecto do mesmo por cada unha das
entidades e a outra entidade.

Quinta. Comision Técnica

1. Para a materializacidn e seguimento do presente convenio, constituese
unha Comisién Técnica integrada por dous representantes designados
pola Conselleria de Cultura, Educaciéon, Formaciéon Profesional e
Universidades, e outros dous designados pola ONCE. A presidencia e a
secretaria da mesma serdn ostentadas, alternativamente en cada curso
escolar, polas institucions asinantes, e as suas funcions seran as de
presidir as reunions, convocar as partes e levantar acta das mesmas.

2. Esta comisidn reunirase, con caracter xeral, tres veces ao ano; unha
delas ao finalizar o curso, co fin de valorar o desenvolvemento do
convenio e planificar as actuaciéns do curso seguinte; actuara segundo o
réxime de funcionamento que a propia comision estableza e rexerase
conforme ao disposto no capitulo Il do titulo Il da Lei 30/1992, do 26 de
novembro, de Réxime Xuridico das Administraciéons Publicas e do
Procedemento Administrativo Comun.

3. Seran funciéns desta comision, as seguintes:
- Velar, no ambito das suUas respectivas competencias, polo

cumprimento dos obxectivos do convenio e avaliar os seus resultados.

- Fomentar a colaboracién con outras institucidons ou organismos
que ofrezan atencién a persoas cegas ou con deficiencia visual grave e as
suas familias.

- Establecer as lifias basicas de actuacién en materia de educacién
de persoas con cegueira ou deficiencia visual grave.

- Elaborar un documento que contemple as funciéns do equipo
especifico, o seu funcionamento e organizacion, de acordo coa normativa
vixente en ambas as institucidns, co fin de facilitar a coordinacién entre
ambas as partes.

- Establecer os criterios para a atencion aos centros educativos
por parte dos profesionais de ambas as institucions.

- Establecer o mapa de necesidades e recursos educativos
existentes e necesarios para a atencion & poboacion con necesidades
educativas derivadas de discapacidade visual, para adecuar e
redistribuir os recursos das necesidades da poboacion atendida,
desefiando e aplicando férmulas organizativas que impliquen unha maior
calidade na atencion.

- Levar a cabo a avaliacién técnica do funcionamento do equipo
especifico.

- Aprobar a planificacion anual dos servizos implicados na
atencién educativa as persoas con cegueira ou deficiencia visual grave
recollidos neste convenio.

- Velar pola implantacion da tecnoloxia dixital accesible.

- Analizar as necesidades de formacion dos profesionais e
propofier cursos destinados aos mesmos.

- Colaborar e achegar suxestiéns a cantas normativas e directrices
sexan promovidas polas administracions educativas e outras institucions
no campo das suas competencias.

- Cantas outras sexan necesarias, dentro do seu campo de
competencia, para a materializacion e seguimento do presente convenio.

Sexta. Difusion

As institucions asinantes do presente convenio poderan dar publicidade
ao mesmo mediante a sua difusion ou divulgacién a través dos medios de
comunicacion, inserindo neles os anagramas da Conselleria de Cultura,
Educacion, Formacion Profesional e Universidades e da ONCE, cando
tefian un soporte grafico, e facendo mencién 4s mesmas, cando tefian un
soporte sonoro, tendo en conta as pautas establecidas na normativa de
imaxe corporativa de cada unha das entidades.

Sétima. Tratamento de datos de caracter persoal

Os datos persoais contidos no conxunto de actuaciéns ou materiais
implicados nas actividades obxecto deste convenio, seran obtidas,
custodiadas e tratadas de acordo co que determina o Regulamento (UE)
2016/679 do Parlamento Europeo e do Consello, do 27 de abril de 2016, a
Lei Organica 3/2018, do 5 de decembro, de proteccion de datos de
caracter persoal (LOPDP) e o Real decreto 1720/2007, do 21 de decembro,
en tanto non contradiga o disposto nas normas referidas; asi como con
aquela outra normativa reguladora de proteccion de datos de caracter
persoal que sexa de aplicacion durante a vixencia deste convenio, e o que
determina a Lei Organica 1/1982, do 5 de maio, de proteccion civil do
dereito & honra, a intimidade persoal e familiar e & propia imaxe e demais
normativa de aplicacion.

As partes obriganse a respectar as normas citadas e a preservar
absoluto secreto sobre os datos persoais aos que tivesen acceso no
ambito desta colaboracién, mesmo cando esta colaboracion extinguiuse,
e a adoptar todas as medidas necesarias, idoneas e convenientes, de
caracter técnico e organizativo, que garantan a sua seguridade e
proteccién e eviten a sua alteracidn, perda, tratamento ou acceso non
autorizado.

As partes tamén se obrigan a tratar os datos de maneira leal e licita e a
manter a confidencialidade sobre os asuntos dos cales tefian
coflecemento por razén deste convenio, e non poden dar difusion sen a
autorizacion expresa e por escrito da outra parte e do titular dos datos,
salvo os supostos en que o consentimento non sexa esixible de acordo co
que dispdn a normativa. A revelacién da informacion confidencial, por
parte de calquera das partes, poderd dar lugar as responsabilidades
correspondentes.

1. Tratamento dos datos dos asinantes

As partes autorizan a incorporacion aos ficheiros das entidades
asinantes do presente documento de todos os datos persoais contidos
no mesmo para o exercicio das funcions propias de cada entidade
relacionadas co obxecto do presente convenio. A parte que entrega os
datos obrigase a informar de forma clara e inequivoca de todos estes
extremos aos seus representantes, asi como de que os titulares dos
datos poderdn exercer os dereitos de acceso, oposicién, rectificacion,
supresion e limitacién contidos nestes ficheiros na sede da Conselleria
de Cultura, Educacién, Formacion Profesional e Universidades da
Comunidade Auténoma de Galicia e na Direccion Xeral da ONCE, nos
domicilios citados no encabezamento e na Direccién General de la ONCE,
sita en Madrid (28014), na RUa Prado n°® 24 ou no correo electrdnico
sxiof.educacion@xunta.gal da Conselleria da Comunidade Auténoma de
Galicia ou da ONCE dpdatos@once.es, mediante o envio dunha carta
incluindo o seu nome e apelidos, peticidn en que se concreta a solicitude,
direccion a efectos de notificacions, data, firma e fotocopia do DNI ou
outro documento valido que os identifique.

2. Tratamento dos datos obxecto de cesiéon polas partes para o
cumprimento do obxecto do convenio

Para a execucion das prestacidns convidas polas partes para a atencién
do alumnado con cegueira ou deficiencia visual grave, é necesario que
cada unha delas acceda e trate datos persoais rexistrados nos ficheiros

da outra. Asi:
13

1. A ONCE cedera a Conselleria de Cultura, Educacion, Formacion
Profesional e Universidades da Comunidade Autonoma de Galicia os
seguintes datos:

1.1. Datos do alumnado beneficiario dos servizos:

- Nome e apelidos
« Domicilio

- Teléfono

- Datos de saude

O acceso aos datos realizarase a través da aplicacién SAP e polas
persoas designadas en cada momento pola Conselleria de Cultura,
Educaciéon, Formacion Profesional e Universidades da Comunidade
Auténoma de Galicia. O acceso levara a cabo mediante clave de acceso
informdtico co contrasinal facilitado pola ONCE. Estas claves seran
persoais e intransferibles,respondendo dita Conselleria de calquera uso
incorrecto que se faga delas.

1.2. Datos dos seus profesionais:
- Nome e apelidos
« DNI

2. A Conselleria de Cultura, Educacion, Formacion Profesional e
Universidades da Comunidade Auténoma de Galicia comunicard 8 ONCE
os seguintes datos dos seus profesionais:

- Nome e apelidos
« Teléfono

Ambas as partes comprométense a utilizar toda a informacion a
cal tefan acceso, unicamente dentro do marco deste convenio e a non
comunicar os datos a terceiras persoas, salvo que se tefa autorizacion
expresa, nos supostos legalmente admisibles.

14

Nas comunicacidns que se realicen entre a Conselleria de Cultura,
Educacion, Formacion Profesional e Universidades da Comunidade
Autonoma de Galicia e a ONCE, ambas as partes actuaran de
conformidade coa normativa de proteccidn de datos de caracter persoal.

Asi mesmo, as partes comprométense a:

« Observar e adoptar todas aqueloutras medidas técnicas e
organizativas que, tendo en conta o conxunto de tratamentos que levan
a cabo, sexan necesarias para garantir un nivel de seguridade adecuado
ao risco, co obxectivo de impedir a alteracidén, perda, tratamento ou
acceso non autorizado, de acordo co estado da tecnoloxia, a natureza dos
datos e os perigos a que estean expostos. Asi mesmo, ha de asegurarse
de que as medidas incluen os mecanismos que permitan demostrar o
cumprimento perante as persoas interesadas e perante as autoridades
de supervision.

- Garantir que as persoas autorizadas para tratar datos persoais
comprométense, de forma expresa e por escrito, a respectar a
confidencialidade e a cumprir as medidas de seguridade
correspondentes, das cales hai que informarlles convenientemente.

- Garantir a formacion necesaria en materia de proteccién de
datos persoais das persoas autorizadas para tratar datos persoais.

« Non tratar os datos para unha finalidade diferente da que figura
neste convenio.

« Asistirse mutuamente na resposta ao exercicio dos dereitos de
acceso, rectificacion, supresién, oposicion, limitacion, portabilidade dos
datos e a non ser obxecto de decisions individualizadas automatizadas,
incluida a elaboracién de perfis.

No caso de que as persoas afectadas exerzan perante calquera das
partes calquera dos dereitos relacionados no paragrafo anterior, a parte

receptora da solicitude deberd comunicalo por correo electrénico, no
15

Verificacion: https://sede.xunta.gal/cve

~

3]
4
N
q
]

£
—
N
=
X
=]
E
o



https://sede.xunta.gal/cve?idcve=UXTZLm8J24c7

XUNTA .
DE GALICIA ONCE

caso da ONCE & direcciéon dpdatos@once.es e no da Conselleria de
Cultura, Educacion, Formaciéon Profesional e Universidades da
Comunidade Autonoma de Galicia a direccion sxiof.educacion@xunta.gal

« Informar, sen dilacién indebida e en calquera caso antes do prazo
maximo de 72 horas, das violacidns da seguridade dos datos persoais ao
seu cargo das cales tefla cofiecemento, xuntamente con toda a
informacion relevante para documentar e comunicar a incidencia.

- Finalizada a colaboracion entre as partes, procederase a
supresién total dos datos persoais. Con todo, poderdn conservar unha
copia cos datos debidamente bloqueados, mentres poidan derivarse
responsabilidades da colaboracién obxecto deste convenio.

« Revisar con caracter anual o conxunto de datos tratados e
cancelar aqueles que deixasen de ser necesarios ou pertinentes para a
finalidade para a cal estiveron recolleitos ou rexistrados.

- Apoiarse a hora de facer as avaliacions de impacto relativas a
proteccion de datos, cando cumpra.

- Apoiarse a hora de facer as consultas previas a autoridade de
control, cando cumpra.

- Pofier a disposicidn entre si toda a informacién necesaria para
demostrar que cumpre as suas obrigacidns, asi como para realizar as
auditorias ou as inspeccions que se efectuen directamente ou a través de
terceiros autorizados.

- Non comunicar os datos a terceiras persoas, nin sequera para a
sua conservacion, salvo que conte coa autorizacidn expresa e por escrito
da outra parte, nos supostos legalmente admisibles. Facer extensivas as
obrigacions establecidas neste convenio a todos os seus traballadores,
colaboradores, tanto externos como internos, e subcontratistas.

« Implementar as medidas de seguridade adecuadas e comunicar a
designacion do delegado de proteccion de datos. Para estes efectos, a
ONCE manifesta que ten nomeada unha Delegada de Proteccién de
Datos coa que ¢é posible contactar no correo electrénico
dpdatos@once.es ou no  domicilio postal na Ria Prado n° 24 (28014)
Madrid. Pola sua banda, a Conselleria de Cultura, Educacién, Formacion
Profesional e Universidades da Comunidade Auténoma de Galicia
manifesta que:

- O deber de confidencialidade subsistirad despois de finalizar a vixencia
deste convenio.

- As partes obriganse reciprocamente a manterse completamente
indemnes una & outra fronte a calquera reclamacién que poida ser
interposta por calquera terceiro (inclusive perante a Axencia Espafiola de
Proteccion de Datos) e as consecuencias derivadas da devandita
reclamacion, que se deriven do incumprimento, cumprimento defectuoso
ou mera inobservancia das obrigacidns asumidas por cada parte, asi
como polo seu incumprimento da normativa sobre proteccion de datos
de caracter persoal, na medida en que afecte ou poida afectar a este
acordo.

Oitava. Financiamento

Os medios econdémicos que a Conselleria de Cultura, Educacién,
Formacion Profesional e Universidades achega para o curso escolar 2023-
2024 representan un total de TRESCENTOS DEZASETE MIL OITOCENTOS
TRES EUROS CON SESENTA E CATRO CENTIMOS (317.803,64 <€),
correspondentes a salarios e a axudas de locomocién (desprazamento)
das persoas que achega ao convenio.

Deste importe, 306.396,71 € van con cargo a aplicacion orzamentaria
10.08.422A.120 (10.08.422A.120.01, 10.08.422A.120.05, 10.08.422A.121.00,
10.08.422A.121.01, 10.08.422A.121.02, 10.08.422A.121.07, 10.08.422A.121.08,
10.08.422A.160.00) dos orzamentos xerais da Comunidade Auténoma de
Galicia e 11.406,93 € van con cargo ao concepto 10.01.421A.231 dos

orzamentos da Conselleria de Cultura, Educacién, Formacion Profesional
e Universidades xestionados a través das xefaturas territoriais.

Novena. Proteccion do menor

As partes comprométense a cumprir a normativa vixente en materia de
proteccion do menor, e concretamente a Lei Organica 8/2021, do 4 de
xufio de proteccion integral a infancia e adolescencia fronte a violencia,
de modificacion parcial do Cédigo Civil e da Lei de Axuizamento Civil. En
concreto, comprométense a comprobar, antes de designalo, que o
persoal propio ou externo que tefia que intervir na execucion deste
convenio, cumpra o requisito que determina o artigo 57 de la Lei
Organica 8/2021, do 4 de xuiio, citada.

Décima. Vixencia

Este convenio entrara en vigor no momento da sua sinatura, e durara ata
finais do curso académico 2023-24, isto é o dia 31 de agosto de 2024,
podendo ser prorrogado expresamente por cursos académicos sucesivos,
sempre que o manifesten de maneira expresa as partes signatarias no
prazo dun mes antes da finalizacidon da vixencia. Asi mesmo, ambas as
partes comprométense a subscribir anualmente, un mes antes do inicio
de cada curso escolar, unha addenda a este convenio de colaboracion que
actualice para cada curso escolar a lista do persoal técnico dependente
da Conselleria de Cultura, Educaciéon, Formacion Profesional e
Universidades da Comunidade Auténoma de Galicia e a ONCE que se
adxunta no Anexo.

Os convenios subscritos pola Administracion xeral da Comunidad e
Auténoma e as entidades instrumentais do sector publico autonédmico
poderdan ser obxecto de modificacion cando tefian como finalidade o
logro dos obxectivos de estabilidade orzamentaria e sostibilidade
financeira. Ditas modificaciéns teran por obxecto a reduciéon do volume
das obrigas ou a ampliacion do seu prazo de execucién.

De conformidade co establecido no artigo 49.h)2° da Lei 40/2015, do 1 de
outubro, de réxime xuridico do sector publico, a vixencia maxima das
prorrogas do convenio non poderan superar o Llimite temporal ai
establecido.

Décimo primeira. Extincion

Este convenio podera ser resolto anticipadamente sen necesidade de
mediar causa algunha, por mutuo acordo entre as partes, que debera ser
manifestado por escrito, ou previa comunicacidon dunha delas, realizada
por escrito, con tres meses de antelacion & data en que deba producir
efecto.

O convenio quedard resolto automaticamente en caso de concorrer
algunha das seguintes causas:

« Incumprimento das obrigacions previstas no presente convenio
manifestada pola parte non incumpridora.

« Por imposibilidade sobrevinda, manifestada por calquera das
partes, previa xustificacion do motivo que a provoca.

« Por outras causas establecidas na lexislacién vixente, sen
necesidade de xustificacion.

Outras causas poden ser:

« O transcurso do prazo de vixencia do convenio sen que se
acordou a prorroga.

« O acordo unanime de todos os asinantes.

« O incumprimento das obrigaciéons e os compromisos asumidos
por parte dalgun dos asinantes.

19

« Substitucion por outro convenio.
« Por decisiéon xudicial declaratoria da nulidade do convenio.

- Por calquera outra causa distinta das anteriores prevista na
lexislacion vixente.

En caso de resolucion do convenio, as partes quedan obrigadas ao
cumprimento dos seus respectivos compromisos ata a data en que a
resolucién deba producir efecto.

Décimo segunda. Resolucion

O presente convenio ten natureza administrativa e o cofiecemento das
cuestidéns litixiosas que poidan xurdir ao redor da interpretacién,
modificacidon, extincidon e efectos do mesmo, cando non sexan resoltas
pola Comisién Técnica, correspondera & xurisdicion contencioso-
administrativa.

E en proba de conformidade e aceptaciéon cos termos do presente
documento, ambas as partes asinano, por cuadriplicado exemplar e a un
s6 efecto, no lugar e data sinalados no encabezamento.

POLA CONSELLERIA DE CULTURA, POLA ORGANIZACION NACIONAL DE
EDUCACION, FORMACION CIEGOS ESPANOLES,
PROFESIONAL E UNIVERSIDADES,
O CONSELLEIRO, O DELEGADO TERRITORIAL EN
GALICIA,
é Roman Rodriguez Gonzalez Manuel Martinez Pan

ANEXO

EOEP PARA A ATENCION AO ALUMNADO CON CEGUEIRA OU DEFICIENCIA
VISUAL GRAVE

O equipo especifico estard composto por profesionais das duas institucidns
asinantes, dependendo cada un deles administrativamente da institucién
correspondente, tecnicamente e a nivel funcional da Comision Técnica establecida
neste convenio.

A coordinacion do equipo realizarase entre o persoal designado pola
administraciéon educativa, e o coordinador do equipo especifico da ONCE. As
funciéons de cada un deles quedaran recollidas no documento que elabore a
Comision Técnica sobre funcionamento e organizacién do equipo especifico.

A actuacién do equipo especifico ird encamifiada 4 complementaciéon dos servizos
prestados con caracter xeral nos aspectos especificos da cegueira e deficiencia
visual grave:

Apoio ao alumno nas seguintes areas:

. Atencion temperad

. Desenvolvemento madurativo da neno

. Intervencion e optimizacidn do funcionamento visual
. Estimulacién adestramento visual

. Orientacion e mobilidade/Habilidades de vida diaria
. Técnicas instrumentais basicas braille/tinta

. Competencia social

. Lecer, tempo libre e deporte

. Novas tecnoloxias

. Orientacion persoal, escolar e vocacional

. Asesoramento e apoio educativo

. Area escolar académica

. Asesoramento ao centro educativo

. Atencidn a familias

. Transcricidn, elaboracién e adaptacion de material

. Prestaciéns ao estudo

. Asesoramento en materia de sordocegueira

. E cantas outras se deriven das necesidades impostas pola cegueira ou

deficiencia visual grave

Corresponde, asi mesmo, ao equipo especifico, determinar as adaptaciéns de
acceso ao curriculo, facilitando o material especifico necesario, e participar no
desefio dos plans de traballo individualizados que, no seu caso, precise o alumnado
cego ou deficiente visual grave, en colaboracién e coordinacidn cos centros
educativos nos que estea matriculado.

Ademais dos aspectos relacionados co apoio prestado nos centros educativos, o
equipo colaborara na proposta de criterios de valoracion, investigacion, producién
de recursos, coordinacion co resto de equipos de orientacién educativa e
psicopedagoxica e os departamentos de orientacién dos centros, asi como da
propia coordinaciédn interna, posta en comuin de criterios de funcionamento,
analise de casos, etc.

Ao principio e finalizacion de cada curso escolar, o equipo elaborard o seu
correspondente plan de traballo e memoria anual, segundo as directrices
marcadas pola Comision Técnica, nos que se recollan os aspectos esenciais que
determinen ambas as institucidns.

ACHEGA DE RECURSOS HUMANOS

1. Por parte da ONCE:
a) Humanos:

- 14 mestras ou mestres: 8 na provincia de Pontevedra, 4 en A Corufia, 1 en
Ourense e 1 en Lugo.

- 1 profesional promotora do cédigo de lecto-escritura Braille.

- 5 traballadoras ou traballadores sociais, 2 psicélogas ou psicélogos, 1
pedagoga ou pedagogo, 4 persoas técnicas de rehabilitacién, 4 persoas

instrutoras tiflotécnicas, 2 animadoras ou animadores socioculturais e
deportivos, 1 técnico de adaptacion tiflotécnica, 3 especialistas en nicleos
periféricos, 1 especialistas de emprego e especialistas compartidos con
outros ambitos autondmicos en contidos especificos de: musica,
matematicas, ciencias sociais, tecnoloxia, educacion fisica, plastica e
idiomas.

- Seminarios permanentes en: Cédigo Braille, Axuste a Discapacidade Visual,
Atencidén as Familias, Emprego, Tecnoloxia e Atencién Tempera.

b) Centros e servizos especializados:

- Centro de Recursos Educativos da ONCE en Pontevedra, cos seus servizos
e ambito de intervencidén nas comunidades auténomas de Galicia, Asturias e
Cantabria:

o Servizo de escolarizacion combinada/compartida.
o Servizo de formacién de profesionais.

o Servizo de investigacién, elaboraciéns didacticas e adaptacions
curriculares.

o Servizo de adaptacién de recursos didacticos e tecnoldxicos.

o Servizo de desenvolvemento e adaptacidon no ambito educativo das
tecnoloxias da informacion e da comunicacion.

o Servizo de residencia.
- Servizo bibliografico da ONCE (SBO).

- Centro de Tiflotecnoloxia e Innovacion (CTI)

c) Centro escolar no Centro de Recursos Educativos da ONCE en Madrid

d) Recursos materiais:
- Adaptacion do posto de estudo, sequndo a normativa interna da ONCE.
- Libros Braille e sonoros.
- Material didactico especifico.

- A ONCE pofiera a disposicidon das mestras e dos mestres de titularidade da

Conselleria de Cultura, Educacion, Formacién Profesional e Universidades
23

un lugar de traballo nos centros existentes nas cidades de adscricidn, e
dotaraos dos equipos informaticos, ferramentas e materiais especificos
necesarios.

e) Recursos econémicos:

- Os derivados dos custes dos recursos humanos, materiais e de servizos que
aporta ao presente convenio.

2. Por parte da Conselleria de Cultura, Educacion Formacion Profesional e
Universidades da Xunta de Galicia:

z a) Humanos:
=
O Ié .7 .7 . . .
x - A Conselleria de Cultura, Educacién, Formacion Profesional e Universidades
w . . Ve . . .7
z adscribira 7 mestras ou mestres, de acordo coa seguinte reparticion:
z ™
o &
N T o 3 na provincia de A Corufia, 2 na cidade de A Corufia e un ou unha en
e
g g Santiago de Compostela.
523
[CRTINS . .
T3S o 1 na provincia de Lugo.
868
99 < .
589 o 1 na provincia de Ourense.
288
o 2 na provincia de Pontevedra (1 na cidade de Pontevedra e 1 na de
Vigo).

- Desde a sinatura do presente convenio ata a sua finalizacion mantense o
profesorado anterior. Este profesorado serd do corpo de mestres e terd como
funciéon apoiar, en réxime itinerante e nos ambitos provinciais
correspondentes, o alumnado con cegueira ou discapacidade visual
escolarizado en educacidon primaria, primeiro e segundo de educacién
secundaria obrigatoria ou en centros ou unidades de educacién especial.

b) Centros e servizos especializados:

Asinado por: MARTINEZ PAN, MANUEL

Cargo: Delegado territorial (ONCE)
Data e hora: 05/09/2023 14:24:26

- Rede de centros escolares.

- Centros de formacién e recursos.

- Equipos de orientacién especificos.
c) Recursos materiais:

- Os correspondentes a rede ordinaria de centros.
d) Recursos materiais:

- Os indicados na clausula oitava do convenio.

